
Astelehena, 2008ko otsailaren 11a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA
Nafarroak aurrekontu orekarekin eta 295.000 euroko superabitarekin itxi zuen 2007

Foru Ogasunak aurreikusitakoak baino 393,3 milioi euro gehiagoko dirusarrerak bildu zituen, eta gizarteari itzuli zaizkio, departamentuetako zuzkidura handituz

Astelehena, 2008ko otsailaren 11. Nafarroako Gobernuak aurrekontu orekarekin eta 295.000 euroko superabitarekin itxi ditu 2007ko aurrekontu orokorrak. Kontuetan ageri denez, aurreikusitakoak baino 393,3 milioi euro gehiagoko dirusarrerak izan dira; Gobernuak gizarteari itzuli dio zenbateko hori, errepideak egiteko, farmazia gastuetarako, irakasleak kontratatzeko eta ondarearen kontserbaziorako kontusailak gehituz, besteak beste.


Zehaztuta, Foru Komunitateko diru-kutxek 2007an guztira hartutako dirusarrerek 4.294.615.790 euro egin zuten, eta egindako gastuek, aldiz,  4.294.320.209 euro, eta horrek aukera ematen du, hortaz, urtea kontuak koadratuta eta 295.581 euroko superabitarekin amaitzeko. Urtean lortutako dirusarrera gehigarri horiek Gobernuko departamentuen artean birbanatu dira,  behar zenbaiti erantzuteko.

Horrez gain, Gobernuak nekazaritza eta abeltzaintzaren sektoreei diruz laguntzeko (krisiaren kontrako laguntzak) eta beste egoera berezi batzuei aurre egiteko erabili ditu dirusarrera berri horiek, hala nola 2007ko udaberriko uholdeek azpiegituretan eta produkzioan eragindako kalteak arintzeko eman diren laguntzetan, 11,3 milioi euroko zenbatekoarekin. Era berean, Gobernuak Nafarroako gizarteari zerbitzu eman edo hainbat proiektutan aritzen diren enpresa publikoak kapitalizatu ditu, SPRIN edo Garraioaren Hiria, esate baterako.


Aurrekontua itxita, Gobernuak egunean jarri du Estatuari egiten dion ekarpena, zeinari 141 milioi euroko gastua gehitu baitio, aurreikuspenen arabera Nafarroak Estatuari 2007an egin beharreko ekarpenaren 707.3 milioietara iristeko, halaxe jasorik baitago joan zen azaroan izenpetu zen Itun Ekonomiko berrian.


Aurreikusitakoen gaineko dirusarrera horiek bide eman dute gainera Nafarroako zor publikoa gutxitzeko. 2007an Nafarroak 30 milioi euro amortizatu ditu, eta horri esker finantza egoera hobetu eta interesen presioa jaisten da. Zorraren amortizazioa lagungarria da, halaber, sektore pribatuaren egoera arintzeko kapitalen merkatuan likidezia arazoak daudenean. Egun, Nafarroako Gobernuaren zor publikoak 611,4 milioi euro egiten du, hau da, BPGaren %3,6.

Gastu berriak 


Guztira, hasierako aurrekontuarekin alderatuta, gastu berriek 524.877.502 euro egin dute. Gobernuak bere gain hartu ahal izan du zenbateko hori lortutako dirusarrera berriei eta beste zenbait gastu bete ez izanari esker.


Horiek erabili dira, lehen aurreratu dugunez, Nafarroak Estatuari eman beharreko ekarpenean,  (141 milioi euro), departamentuetako gastu berriei aurre egiteko (192,6 milioi euro), zor publikoaren amortizazioan (30 milioi euro) eta enpresa publikoen kapitalizazioan (161,3 milioi euro).

Dirusarrera gehiago 


Guztira, 2007ko balantzean, dirusarrerak espero zirenak baino handiagoak izan dira zenbait kontzeptutan eta txikiagoak beste batzuetan, aurreikuspen eta proiekzioekin lan egiten delako. Oro har, dirusarrera garbi handiagoa ekarri  du balantzeak, 393,3 milioi euro gehiago, hau da, BPGaren %2,31.


Dirusarrera gehigarri horietatik gehienak zuzeneko zergen dirubilketatik heldu dira, horren bitartez ia 330 milioi gehiago bildu baitira (298,6, gehi beste 41,7, zerga etekin handiagoenak). Gehikuntza horren arrazoia da, gehienbat, PFEZaren eta Sozietateen gaineko Zergaren bidez diru gehiago bildu izana. Pertsona Fisikoen Errentaren gaineko Zergan 1.079,59 milioi euro bildu ziren guztira, eta aurreikusitakoak 963,7,5 ziren (beraz, 115,7 milioi gehiago); alde hori populazio aktiboak gora egin duelako gertatu da, beharbada, eta langileen ordainsarien hobekuntzagatik ere. Sozietateen gaineko Zergaren kasuan, berriz, Nafarroako Foru Ogasunak  777,7 milioi euro bildu ditu (589,7 kuotan eta 188 zerga etekinetan), eta aurreikusitakoak 604,2 ziren. Kasu honetan, zergaren kuotan gertatutako aldea, 151 milioi euroko dirusarrera gehigarria, alegia, enpresen eta haien etekinen bilakaera onaren adierazgarria da.


Orobat, 2007an 31,9 milioi euroko gehiagoko dirusarrera izan da tasa, produktu berekien salmenta eta emandako zerbitzuetan; ondare bidezko dirusarrerak ere 2,1 milioi euro handiagoak izan dira; eta 57,7 milioi euro gehiago dira aurreikusi gabeko baina gastu zehatzei atxikitako dirusarreretan, batez ere Estatuarekiko hitzarmenetatik heldu direnetan eta SPRIN sozietatearenetan, zeinak Gobernuari 49,9 milioi euro “itzuli” baitizkio, errepideak azkartzeko plana betetzearen ondorioz.


Kontrako aldean, dirusarrera txikiagoak honakoetan gertatu dira: inbertsio errealen besterentzea (16,5 milioi gutxiago), kapital transferentziak (14,2 milioi gutxiago) eta ondare eskualdaketen eta egintza juridiko dokumentatuen gaineko zerga, aurreikusitakoa baino 25,5 milioi gutxiago bildu baitu.

	EJECUCIÓN PRESUPUESTOS 2007

	INGRESOS

	Presupuesto Inicial
	3.901.334.547

	Presupuesto Realizado
	4.294.615.790

	MAYORES INGRESOS 2007
	393.281.243

	

	COMPORTAMIENTO  DE  LOS  PRINCIPALES INGRESOS  2007

	I.R.P.F.
	+
	115.736.007

	Impuesto SOCIEDADES
	+
	151.536.073

	Impuesto SUCESIONES, PATRIMONIO y OTROS Imp. Directos
	+
	31.277.274

	IMPUESTOS INDIRECTOS (Excepto Transmisiones Patrimoniales y A.J.D.)
	+
	10.893.730

	TASAS, VENTA PRODUCTOS y PRESTACIÓN SERVICIOS
	+
	31.916.478

	INGRESOS PATRIMONIALES
	+
	2.148.307

	INGRESOS afectos a Gastos (SPRIN, Convenios, etc.)
	+
	57.657.019

	BENEFICIOS FISCALES
	+
	41.673.408

	 
	 
	 

	Impuesto TRANSMISIONES PATRIMONIALES y A.J.D.
	-
	-25.466.751

	ENAJENACIÓN INVERSIONES REALES
	-
	16.511.879

	INGRESOS POR TRANSFERENCIAS DE CAPITAL
	-
	14.162.861

	LIQUIDACIÓN  PRESUPUESTO  2007

	
	

	NUEVOS GASTOS ATENDIDOS POR DEPARTAMENTOS SOBRE PRESUPUESTO

	
	

	PRESIDENCIA, JUSTICIA E INTERIOR
	2.415.246

	Subvenciones por atentados terroristas
	339.557

	Servicios de seguridad para protección contra la violencia de género
	248.000

	Obras en edificios judiciales - depósito forense
	609.318

	Subvenciones a partidos políticos por elecciones
	1.218.371

	ECONOMÍA Y HACIENDA
	398.496.134

	APORTACIÓN AL ESTADO
	141.013.627

	Amortización Deuda Pública
	30.049.605

	Plan de Infraestructuras de Telecomunicaciones (ingresos afectados)
	2.219.996

	Proyecto de contratación electrónica
	690.627

	Obras en edificios
	1.311.063

	Política comercial Audenasa
	577.410

	Ampliación de capital de CANASA
	19.556.930

	Adquisición acciones NASUINSA
	3.019.283

	Adquisición acciones CTP
	7.200.000

	Adquisición acciones NAFINCO
	1.684.185

	Ampliación de capital de SPRIN,
	145.000.000

	Ampliación de capital NGA
	4.500.000

	Gastos Fiscales
	41.673.408

	ADMINISTRACIÓN LOCAL 
	28.163.309

	Plan especial de infraestructuras en zonas deprimidas (Fdo. Aytº)
	1.290.712

	Ampliación del Plan de infraestructuras Locales 2005-2008 
	8.153.018

	Planes de Abastacemiento en Alta
	4.630.864

	Pavimentación
	2.028.766

	Edificios Municipales
	482.298

	Desarrollo Local
	208.548

	Redes locales de abastecimiento y saneamiento
	48.562

	Planes Directores de tratamiento y recogida de residuos sólidos urbanos
	3.432.765

	Residuos específicos
	1.076.903

	Convenio con la MCP. Residuos sólidos
	618.132

	Electrificaciones
	87.754

	Alumbrado Público
	122.427

	Convenios locales
	111.399

	Cementerios
	339.882

	Reparación de infraestructuras básicas por inundaciones extraordinarias
	5.136.000

	Rehabilitación del entorno fluvial de la Comarca de Pamplona
	395.279

	EDUCACIÓN
	5.976.135

	Para la contratación de nuevos profesores para el curso 2007-2008
	5.976.135

	SALUD
	13.905.889

	Fármacos
	12.305.889

	Equipamiento del Centro de Radioterapia
	1.600.000

	OBRAS PÚBLICAS
	52.495.417

	Plan de aceleración de carreteras (SPRIN)
	49.911.417

	Reparación de infraestructuras básicas por inundaciones extraordinarias
	2.584.000

	DESARROLLO RURAL
	11.650.000

	Daños en infraestructuras privadas y a la pérdida de renta por las inundaciones
	2.900.000

	Ayudas para reparación de infraestructuras agrarias de titularidad pública
	6.325.000

	Mejora de los ríos y obras hidráulicas
	300.000

	Ayudas de emergencia al sector ganadero (AG 5/11/07)
	2.125.000

	INNOVACIÓN
	1.555.085

	Inversión en energías renovables  (ingresos afectados)
	808.176

	Actuaciones de ahorro y eficiencia energética  (ingresos afectados)
	746.909

	ASUNTOS SOCIALES
	4.730.521

	Programas de integración de inmigrantes (ingresos afectados)
	1.306.693

	Ayudas para emergencias nacionales e internacionales
	760.000

	Ayudas para la atención a domicilio (Ingresos afectados)
	2.663.828

	CULTURA
	5.489.766

	Fundación para la Conservación del Patrimonio Histórico de Navarra
	5.360.600

	Adquisición de fondos documentales para la red de bibliotecas
	129.166

	 
	 

	TOTAL NUEVOS GASTOS POR DEPARTAMENTOS
	524.877.502


EKONOMIA ETA OGASUN DEPARTAMENTUA

Nafarroako ordezkariak izendatu dira Nafarroako Ubideari buruzko hitzarmenaren jarraipen batzordean

Astelehena, 2008ko otsailaren 11a.  Nafarroako Gobernuak erabaki bat hartu du gaurko bilkuran Nafarroako ordezkariak izendatzeko Nafarroako Ubideari buruzko hitzarmenaren jarraipen batzordean. Aipatu hitzarmena Ingurumen Ministerioarekin sinatuta dago Nafarroako Ubidea eraikitzeko. Erabaki berberaren bidez, Gobernuak ordezkariak izendatu ditu batzorde tekniko aholku-emailerako.
Izendapen honen bidez arlo honetara egokitu nahi dira Nafarroako Gobernuan izandako aldaketak, joan zen maiatzeko hauteskundeak egin eta gero.

Zehatz-mehatz, jarraipen batzorderako honako ordezkari hauek izendatu dira: Alvaro Miranda Simavilla, bigarren presidenteordea eta Ekonomia eta Ogasun kontseilaria; Amelia Salanueva Murgialday, Toki Administrazio kontseilaria; Laura Alba Cuadrado, Herri Lan, Garraio eta Komunikazio kontseilaria; eta Begoña Sanzberro Iturriria, Landa Garapeneko eta Ingurumeneko kontseilaria.

Batzorde tekniko aholku-emailean, berriz, hauexek arituko dira: Ildefonso Sebastián Labayen, Lehendakaritza zuzendari nagusia; Andres Eciolaza Carballlo, Ingurumen eta Uraren zuzendari nagusia; Jose Luis Echavarri Arraiza, Herri Lanetako zuzendari nagusia, eta Miguel Angel Horta Sicilia, Nafarroako Ureztalurrak, S.A. sozietate publikoko zuzendari-kudeatzailea.
FAMILIA, GAZTERIA, KIROL ETA GIZARTE GAIETAKO DEPARTAMENTUA 

Lan eta Gizarte Gaietarako Ministerioarekin lankidetza hitzarmena egiteko baimena eman du Gobernuak, genero indarkeria pairatzen duten emakumeentzako telefono bidezko informazio eta aholkularitza juridikoko zerbitzua eskaintzeko

Astelehena, 2008ko otsailaren 11. Nafarroako Gobernuak baimena eman du Familia, Gazteria, Kirol eta Gizarte Gaietako Departamentuaren eta Lan eta Gizarte Gaietarako Ministerioaren arteko lankidetza hitzarmena izenpetzeko. Hitzarmenari jarraiki, genero indarkeria pairatzen duten emakumeentzako telefono bidezko informazio eta aholkularitza juridikoko zerbitzua eskainiko dute. 
Genero Indarkeriaren aurkako Babes Integraleko Neurriei buruzko abenduaren 28ko 1/2004 Lege Organikoaren eta indarkeria sexistaren aurkako neurri integralak hartzeari buruzko uztailaren 2ko 22/2002 Foru Legearen arabera, genero indarkeria pairatzen duten emakumeek informazioa izateko eskubidea dute, eta eskubide hori bermatze aldera, informazio zerbitzua eskaintzeko lankidetza erregulatuko dute bi erakundeen arteko hitzarmenean. 
2007ko uztailaren 23an Emakumearen Arloko Batzarra egin zuten, eta bertan, Ministerioak, Autonomia Erkidegoek, eta Ceuta eta Melilla Hiri Autonomoek lankidetza hitzarmenak izenpetzeko erabakia hartu zuten, aipatu dugun eskubidea bermatze aldera (hots, genero indarkeria pairatzen duten emakumeei informazioa eskaintze aldera). Horretarako, telefono bidezko informazio eta aholkularitza zerbitzua eskaintzea erabaki zuten. 

Nafarroako Foru Komunitateak gizarte laguntzako eskumenak ditu, eta Komunitate mailako telefono zerbitzua du. Bertan, genero indarkeriarekin zerikusia duten deiak ez ezik, beste gai batzuei buruzkoa ere artatzen dituzte, eta beraz, Ministerioarekin izenpetuko duten lankidetza hitzarmena baliagarria izanen da emakumeak hobeto artatzeko. Nafarroako gaur egungo zerbitzuak honako telefono hauek erabiltzen ditu informazioa emateko: 012 (baliabideei eta elkarteei buruzko informazioa); 112-Sos Navarra (genero indarkeria pairatzen duten emakumeentzako larrialdiko artapena); eta 948 20 66 04 (Nafarroako Berdintasunerako Institutuaren telefonoa).

Gainera, genero indarkeria pairatzen duten nafar emakumeek, euren egoerari aurre egiteko, Foru Komunitateko baliabide eta zerbitzuei buruzko informazioa eskuratu dezakete, honako bide hauek erabiliz: Herri Administrazioek eskaintzen dituzten zerbitzuak, 012 Infolocal telefonoa, oinarrizko gizarte zerbitzuak, emakumeak artatzeko zentroak, osasun etxeak, delituen biktimak artatzeko bulegoa, emakumeei artapen juridikoa eskaintzeko zerbitzuak, eta Gobernuko Departamentuek edo erakunde autonomoek berdintasunaren, gizarte zerbitzuen, enpleguaren, hezkuntzaren eta etxebizitzaren arloetan eskainitako zerbitzuak.

Zerbitzuaren ezaugarriak
Genero indarkeriarekin zerikusia duten deiak Lan eta Gizarte Gaietarako Ministerioaren telefono zerbitzuaren bidez artatuko dituzte, zuzenean, Foru Komunitatearen oharrei jarraiki. Nolanahi ere, larrialdiko artapena behar izanez gero, deia larrialdietako 112 telefonora bideratuko dute, automatikoki. Nafarroako Gobernuak, berriz, genero indarkeriari buruzko deiak 016 telefono zerbitzura bideratu ahal izanen ditu, deia behar bezala artatzeko komenigarritzat jotzen duenean. 
Telefono bidezko artapen zerbitzua doakoa izanen da, eta eguneko 24 orduetan erabili ahal izanen da. Espainia osoko deiak artatuko dituzte, erabiltzaileen datuen isilekotasuna bermatuko dute, eta entzumen urritasuna duten pertsonek ere zerbitzua erabili ahal izan dezaten bermatuko dute. Deiak gazteleraz, euskaraz, katalanez, galizieraz, ingelesez eta frantsesez artatuko dituzte. Gainera, biktimen eskubideei eta artapeneko baliabideei buruzko informazio eguneratua ematen dute (enplegua, gizarte zerbitzuak, laguntza ekonomikoak, informazio eta artapen baliabideak, etab.). Aholkularitza juridikoa eskainiko dute, egunero (9:00etatik 21:00etara astelehenetik ostiralera, eta 12:00etatik 20:00etara larunbat, igande eta jaiegunetan). Genero indarkeriari buruzko zalantzak berehala argituko dituzte, eskarmentuaren eta ezagutza profesionalen arabera (Zigor Zuzenbidearen, Familiari buruzko Zuzenbide Zibilaren, eta Lanari buruzko Zuzenbide Zibilaren gaineko zalantzak). Amaitzeko, zuzeneko esku-hartzeetarako programa eta baliabideei buruzko informazioa emanen diete genero indarkeria pairatzen duten emakumeei, eta baita legezko berehalako esku-hartzeei eta ofiziozko txandei buruzko informazioa ere. 
OSASUN DEPARTAMENTUA

Erdi-urren dauden emakumeendako materialaren hornikuntza kontratatzea onetsi da
Astelehena, 2008ko otsailaren 11a.  Nafarroako Gobernuak baimena eman dio gaurko bilkuran Osasunbidea-Nafarroako Osasun Zerbitzuko zuzendari-kudeatzaileari pulsioximetriaren eta fetu-pultsoaren sentsore dualen hornikuntza kontratatu dezan Bideko Amabirjinaren Ospitalerako.
Ama-fetuaren pulsioximetroa aparatu bat da eta amarengan eta fetuarengan erditze-unean kokatutako sentsore batzuen bidez beren odolaren oxigenoa neurtzen du. Horrela baloratzen ahal da ama eta fetuaren ongi-izatea. Metodo hori zehatzagoa da orain erabiltzen dena baino (fetuaren bihotz-frekuentziaren monitorizazioa) eta ez da  oxigenoa neurtzeko erabiltzen den fetuaren odol-analisia bezain erasokorra.
Horninkuntza hau kontratatzeko baimenak 2008-2011 aldia hartzen du. Aurrekontua 115.312 eurokoa da. Horietatik 43.790 euro 2008an gastatuko dira.
OSASUN DEPARTAMENTUA 

2008-2011 aldian txertoak erosteko esparru akordioa egiteko baimena eman Gobernuak 

Astelehena, 2008ko otsailaren 11. Nafarroako Gobernuak, gaurko bileran, sendagaien enpresekin (txertoen hornitzaileekin) esparru akordioa egiteko baimena eman dio Osasunbidea-Nafarroako Osasun Zerbitzuko zuzendari kudeatzaileari. Hartara, Osasunbideak lau txerto hauek erosi ahal izanen ditu: astanafarreriaren aurkako txertoa, C meningokokoaren aurkakoa, eta hainbat gaixotasunen aurkako bi txerto (sei eta bost gaixotasunen aurkakoak, hain justu). 


Esparru akordioaren baitan, 2008-2011 aldiko txertoak daude aurreikusita. 2008ko txertoak erosteko zenbatekoa 1.900.000 eurokoa izanen da.

Honako txerto hauek erosteko baimena eman dute:

- Astanafarreria – Varivax: 17.000 dosi, 561.000 euren truke. Txertoa 15 hilabeterekin ematen dute, oro har. Adin horrekin txertatu ez dituztenei, edo gaixotu ez direnei, 3 urterekin ematen diete txertoa. Gaixotu ez direnei, 10 urterekin ematen diete berriro ere. 

- C meningokokoaren aurkako txertoa: 19.500 dosi, 331.500 euroren truke. Txertoa hiru dositan ematen dute (2, 4 eta 15 hilabeterekin), oro har.

- Sei gaixotasunen aurkako txertoa (tetanosa, difteria, kukutxeztula, poliomielitisa, B motako hemophillus influezae, eta B hepatitisa): 19.500 dosi erosiko dituzte, 780.000 euroren truke. Txertoa hiru dositan ematen dute (2, 4 eta 6 hilabeterekin), oro har. 

- Bost gaixotasunen aurkako txertoa (aurrekoak, B hepatitisa salbu): 6.500 dosi erosiko dituzte, 227.500 euroren truke. Txertoa 18 hilabeterekin ematen dute, oro har. 

Txertoak enpresa jakin batzuek hornitzen dituzte, Sendagaien eta Osasun Produktuen Espainiako Agentziaren arabera. Ondorioz, txertoak erosteko izapideak publizitaterik gabeko prozedura negoziatuaren bidez eginen dituzte, Kontratu Publikoei buruzko 6/2006 Foru Legeko 73.1b artikuluaren arabera. Esparru akordioari jarraiki, txerto bakoitza kasuan kasuko hornitzaileari erosiko diote, eta jarraian, txertoak urtero erosteko kontratuak eginen dituzte aipaturiko enpresekin. 
TOKI ADMINISTRAZIO DEPARTAMENTUA

Iruñeko Udalaren “III. Tartea: Lezkairuko hegoadeko bidea” proiektuak ukitzen dituen ondasun eta eskubideen okupazioa presakoa dela deklaratu da

Astelehena, 2008ko otsailaren 11a. Iruñeko Udalaren “III. Tartea: Lezkairuko hegoaldeko bidea” proiektuak ukitzen dituen ondasun eta eskubideen okupazioa presakoa dela deklaratu du Nafarroako Gobernuak, nahitaezko desjabetzapenaren ondorioetarako.
Aipatu erabakia hartzerakoan, Nafarroako Gobernuak kontutan eduki du Iruñeko Udalak egindako eskaera, izan ere, presa-deklarazioaren alde agertzen baitzen, hura ezinbestekotzat jotzen zuelako obrak behar bezala amaitzeko. Obrak Arrosadia-Lezkairu alderdiaren urbanizazio prozesuan sartuta daude eta beren helburua da ur-hornidura eta euri-uren drainatzerako azpiegiturak eta goiko tentsioko sare elektrikoa ezartzea.
TOKI ADMINISTRAZIO DEPARTAMENTUA

Eguarasko (Atez) Kontzejua iraungitzea onetsi da

Astelehena, 2008ko otsailaren 11a. Gobernuak Foru Dekretu bat onetsi du Atez udalerrian dagoen Eguarasko Kontzejua iraungitzeko, Nafarroako Toki Administrazioari buruzko uztailaren 2ko 6/1990 Foru Legearen 44. artikuluarekin bat eginda. Gobernuaren erabaki honek Lurralde Mugapenerako Batzordearen aldeko txostena badu.
Gobernuak onetsitako Foru Dekretuaren arabera, Kontzejua iraungitzeko prozedurako arau hauei jarraikiko zaie:

1. Eguarasko Kontzejuaren ondasun guztien inbentarioa egin eta Atezko Udalarenari gaineratuko zaio.

2. Eguarasko Kontzejuaren kontuak itxiko dira. Pagatu gabeko obligazioak eta kobratu gabeko eskubideak Untzitibarko Udalaren aurrekontuei gaineratuko zaizkie. Iraungi den Kontzejuaren baliabide finantzario guztiak Udalaren diruzaintzara pasako dira.

3. Atezko Udalari emaniko ondasun, artxibo eta zigiluen akta eginen da.

Estatuko Administrazio Orokorrari foru dekretu honen berri eman behar zaio, aipatu kontzejuaren izena desagertarazteko Nafarroako Toki Entitateen Erregistrotik.

KULTURA ETA TURISMO DEPARTAMENTUA

1.650.000 euroko dirulaguntza onetsi da Jorge Oteiza Museoa Fundazioarentzat

Astelehena, 2008ko otsailaren 11a. Nafarroako Gobernuak baimena eman du Jorge Oteiza Museoa Fundazioari 1.650.000 euroko dirulaguntza emateko aipatu erakundearen funtzionamendu eta jarduera gastuetan kolaboratzeko xedez.

Nafarroako Gobernuak, kultur hedapenaren politika barrenean, bere gain hartu zuen Jorge Oteiza Museo Fundazioaren eraikuntza eta martxan jartzea. Horretarako, museoa eraikitzeko eraikinak eta lurrak erosi zituen eta proiektua eta obrak finantzatu zituen. Halaber, urbanizazio gastuak eta eskultorearen etxe-tailerraren errehabilitaziokoak ordaindu zituen. Horrez landara, Gobernua funtzionamendu eta jarduera gastuetaz ere arduratu izan da haren inauguraziotik. 
KULTURA ETA TURISMO DEPARTAMENTUA

75.000 euroko dirulaguntza onetsi da Xabierko Schurhammer Dokumentazio Zentroarentzat

Astelehena, 2008ko otsailaren 11a. Nafarroako Gobernuak baimena eman du Jesusen Konpainiari 75.000 euroko dirulaguntza emateko Xabierko Schurhammer Dokumentazio Zentroaren fondoak handitu, katalogatu eta hedatzeko xedez.

Xabierko Frantziskoren jaiotzaren V. Mendeurrenak, 2006. urtean ospatu zenak, tratamendu berezia ekarri zion santuari lotutako guztiari. Ospakizunak pasa eta gero, Schurhammer Dokumentazio Zentroaren funtzionamenduarekin jarraitu eta haren fondoak handitzeko beharra planteatzen da- Horretarako, Nafarroako Gobernuak haren interesa erakusten du kontu-sail berariazko batekin, eta Jesusen Konpainiak proiektu bat aurkeztu du aipatu helburuak aurrera eramateko lankidetza hitzarmen baten bidez.
KULTURA ETA TURISMO DEPARTAMENTUA

270.200 euroko gastua onetsi da ikasketa artistikoak handitzeko

Astelehena, 2008ko otsailaren 11a. Nafarroako Gobernuak baimena eman du hainbat urtetarako gastua egiteko (270.200 euro) zentro nazionaletan edo atzerrikoetan ikasketa artistikoak handitzeko dirulaguntzak sustatzeko helburuz.

270.200 euroetatik 161.000 euro 2008ko aurrekontuei dagozkie eta 109.200 heldu den urtekoei.
Nafar ikasleen prestakuntza artistikoa hobetzeko xedez, eta Nafarroatik kanpoko zentroetan beren ikasketak handitzeko, Kultura eta Turismo Departamentuak dirulaguntzen deialdia egin nahi du 2008-2009 ikasturterako.
HEZKUNTZA DEPARTAMENTUA

90.000 euroko dirulaguntzak onetsi dira Nafarroako Unibertsitate Publiko eta Nafarroako Unibertsitatearentzat
Astelehena, 2008ko otsailaren 11a. Nafarroako Gobernuak baimena eman dio Lanbide Heziketa eta Unibertsitateen zuzendari nagusiari dirulaguntza zuzen bat eman diezaien Nafarroako Unibertsitate Publikoari eta Nafarroako Unibertsitateari. Gehienez ere, 90.000 euroko dirulaguntza onetsi da unibertsitate bakoitzarentzat. Dirulaguntzen helburua da “Jerónimo de Ayanz” programa garatzea. Programa horren bidez, ikerkuntza areagotu nahi da nafar unibertsitateetan.
“Jerónimo de Ayanz” programa joan zen urtean onetsi zen unibertsitateetan ikerkuntza areagotzeko. Xedea da irakasle-ikertzaileen dedikazio intentsiboa sustatzea ikerkuntza arloan.
LEHENDAKARITZA, JUSTIZIA ETA BARNE DEPARTAMENTUA

Erregistratzaileak izendatu dira Agoitzen eta Iruñean
Astelehena, 2008ko otsailaren 11a. Nafarroako Gobernuak foru dekretu bana onetsi ditu Agoitzen eta Iruñean jabetza-erregistratzaileak izendatzeko. Zehatz-mehatz, Agoizko 1. Jabetza Erregistroan Jose Maria Lora Rodriguez izendatu du eta Iruñeko 8. Jabetza Erregistroan Jesus Fernandez-Ramos Nieto. 

